
Garuda Upanishad

గరుడోపనిషత్

విషం బ్రహ్మాతిరిక్తం  స్యాదమృతం బ్రహ్మమాత్రకమ్   ।
బ్రహ్మాతిరిక్తం  విషవద్బ్రహ్మమాత్రం  ఖగేడహమ్ ॥
ఓం భద్రం  కర్ణేభిః  శ‍ృణుయామ దేవాః ॥ భద్రం  పశ్యేమాక్షభిర్యజత్రాః  ॥
స్థిరైరఙ్గైస్తుష్టువా    ꣳసస్తనూభిః ॥ వ్యశేమ దేవహితం యదాయుః ॥
స్వస్తి న ఇన్ద్రో  వృద్ధశ్రవాః   ॥ స్వస్తి నః పూషా విశ్వవేదాః ॥
స్వస్తి నస్తార్క్ష్యో  అరిష్టనేమిః  ॥ స్వస్తి నో బృహస్పతిర్దధాతు  ॥
ఓం శాన్తిః శాన్తిః శాన్తిః ॥
హరిః ఓం ॥ గారుడబ్రహ్మవిద్యాం  ప్రవక్ష్యామి యాం బ్రహ్మా  విద్యాం
నారదాయ ప్రోవాచ  నారదో బృహత్సేనాయ బృహత్సేన ఇన్ద్రాయ  ఇన్ద్రో
భరద్వాజాయ భరద్వాజో జీవత్కామేభ్యః శిష్యేభ్యః ప్రాయచ్ఛత్  ।
అస్యాః శ్రీమహాగరుడబ్రహ్మవిద్యాయా   బ్రహ్మా  ఋషిః । గాయత్రీ ఛన్దః  ।
శ్రీభగవాన్మహాగరుడో  దేవతా । శ్రీమహాగరుడప్రీత్యర్థే   మమ
సకలవిషవినాశనార్థే జపే వినియోగః । ఓం నమో భగవతే
అఙ్గుష్ఠాభ్యాం   నమః । శ్రీ మహాగరుడాయ తర్జనీభ్యాం  స్వాహా ।
పక్షీన్ద్రాయ  మధ్యమాభ్యాం వషట్ । శ్రీవిష్ణువల్లభాయ  
అనామికాభ్యాం హుమ్ । త్రైలోక్య  పరిపూజితాయ కనిష్ఠికాభ్యాం  వౌషట్ ।
ఉగ్రభయఙ్కరకాలానలరూపాయ  కరతలకరపృష్ఠాభ్యాం  ఫట్ ।
ఏవం హృదయాదిన్యాసః । భూర్భువః సువరోమితి దిగ్బన్ధః  । ధ్యానమ్ ।
స్వస్తికో దక్షిణం పాదం వామపాదం తు కుఞ్చితమ్ ।
ప్రాఞ్జలీకృతదోర్యుగ్మం   గరుడం హరివల్లభమ్  ॥ ౧॥
అనన్తో వామకటకో యజ్ఞసూత్రం   తు వాసుకిః ।
తక్షకాః కటిసూత్రం  తు హారః కార్కోట ఉచ్యతే ॥ ౨॥
పద్మో దక్షిణకర్ణే తు మహాపద్మస్తు వామకే ।

శఙ్ఖః  శిరఃప్రదేశే  తు గులికస్తు భుజాన్తరే ॥ ౩॥
పౌణ్డ్రకాలికనాగాభ్యాం  చామరాభ్యాం స్వీజితమ్ ।
ఏలాపుత్రకనాగాద్యైః   సేవ్యమానం ముదాన్వితమ్ ॥ ౪॥
కపిలాక్షం గరుత్మన్తం సువర్ణసదృశప్రభమ్   ।
దీర్ఘబాహుం  బృహత్స్కన్ధం  నాదాభరణభూషితమ్ ॥ ౫॥
ఆజానుతః సువర్ణాభమాకట్యోస్తుహినప్రభమ్   ।
కుఙ్కుమారుణమాకణ్ఠం  శతచన్ద్ర  నిభాననమ్ ॥ ౬॥
నీలాగ్రనాసికావక్త్రం   సుమహచ్చారుకుణ్డలమ్  ।
దంష్ట్రాకరాలవదనం  కిరీటముకుటోజ్జ్వలమ్  ॥ ౭॥
కుఙ్కుమారుణసర్వాఙ్గం  కున్దేన్దుధవలాననమ్   ।
విష్ణువాహ  నమస్తుభ్యం క్షేమం కురు సదా మమ ॥ ౮॥
ఏవం ధ్యాయేత్త్రిసన్ధ్యాసు   గరుడం నాగభూషణమ్ ।
విషం నాశయతే శీఘ్రం  తూలరశిమివానలః ॥ ౯॥
ఓమీమోం నమో భగవతే శ్రీమహాగరుడాయ  పక్షీన్ద్రాయ
విష్ణువల్లభాయ   త్రైలోక్యపరిపూజితాయ  ఉగ్రభయంకరకాలానలరూపాయ
వజ్రనఖాయ  వజ్రతుణ్డాయ   వజ్రదన్తాయ  వజ్రదంష్ట్రాయ 
వజ్రపుచ్ఛాయ  వజ్రపక్షాలక్షితశరీరాయ  ఓమీకేహ్యేహి
శ్రీమహాగరుడాప్రతిశాసనాస్మిన్నావిశావిశ   దుష్టానాం
విషం దూషయదూషయ స్పృష్టానాం  నాశయనాశయ
దన్దశూకానాం  విషం దారయదారయ ప్రలీనం  విషం
ప్రణాశయప్రణాశయ   సర్వవిషం నాశయనాశయ హనహన
దహదహ పచపచ భస్మీకురుభస్మీకురు హుం ఫట్ స్వాహా ॥
చన్ద్రమణ్డలసంకాశ   సూర్యమణ్డలముష్టిక   ।
పృథ్వీమణ్డలముద్రాఙ్గ   శ్రీమహాగరుడాయ  విషం
హరహర హుం ఫట్ స్వాహా ॥ ఓం క్షిప స్వాహా ॥ ఓమీం
సచరతి సచరతి తత్కారీ మత్కారీ విషాణాం చ విషరూపిణీ
విషదూషిణీ విషశోషణీ విషనాశినీ విషహారిణీ
హతం విషం నష్టం  విషమన్తఃప్రలీనం  విషం ప్రనష్టం 
విషం హతం తే బ్రహ్మణా  విషం హతమిన్ద్రస్య  వజ్రేణ  స్వాహా ॥

ఓం నమో భగవతే మహాగరుడాయ విష్ణువాహనాయ
త్రైలోక్యపరిపూజితాయ  వజ్రనఖవజ్రతుణ్డాయ    వజ్రపక్షాలంకృత -
శరీరాయ ఏహ్యేహి మహాగరుడ విషం ఛిన్ధిచ్ఛిన్ధి
ఆవేశయావేశయహుం ఫట్ స్వాహా ॥
సుపర్ణోఽసి  గరుత్మాత్త్రివృత్తే   శిరో గాయత్రం  చక్షుః స్తోమ ఆత్మా
సామ తే తనూర్వమదేవ్యం బృహద్రథన్తరే   పక్షౌ యజ్ఞాయజ్ఞియం 
పుచ్ఛం ఛన్దాంస్యఙ్గాని   ధిష్ణియా  శఫా యజూంశి నామ ॥
సుపర్ణోఽసి  గరుత్మాన్దివం  గచ్ఛ సువః పత ఓమీం బ్రహ్మవిద్యా -
మమావాస్యాయాం పౌర్ణమాస్యాం  పురోవాచ సచరతి సచరతి
తత్కారీ మత్కారీ విషనాశినీ విషదూషిణీ విషహారిణీ హతం
విషం నష్టం  విషం ప్రనష్టం   విషం హతమిన్ద్రస్య  వజ్రేణ  స్వాహా ॥
తస్ర్యమ్  । యద్యనన్తకదూతోఽసి యది వానన్తకః స్వయం సచరతి సచరతి
తత్కారీ మత్కారీ విషనాశినీ విషదూషిణీ హతం విషం నష్టం
విషం హతమిన్ద్రస్య  వజ్రేణ  విషం హతం తే బ్రహ్మణా  విషమిన్ద్రస్య
వజ్రేణ  స్వాహా ।
యది వాసుకిదూతోఽసి యది వా వాసుకిః స్వయం సచరతి సచరతి
తత్కారీ మత్కారీ విషనాశినీ విషదూషిణీ హతం విషం
నష్టం  విషం హతమిన్ద్రస్య  వజ్రేణ  విషం హతం తే బ్రహ్మణా
విషమిన్ద్రస్య  వజ్రేణ  స్వాహా యది వా తక్షకః స్వయం సచరతి
సచరతి తత్కారీ మత్కారీ విషనాశినీ విషదూషిణీ హతం విషం
నష్టం  విషం హతమిన్ద్రస్య  వజ్రేణ  విషం హతం బ్రహ్మణా
విషమిన్ద్రస్య  వజ్రేణ  స్వాహా ॥
యది కర్కోటకదూతోఽసి యది వా కర్కోటకః స్వయం సచరతి సచరతి
తత్కారీ మత్కారీ విషనాశినీ విషదూషిణీ హతం విషం నష్టం  విషం
హతమిన్ద్రస్య  వజ్రేణ  విషం హతం తే బ్రహ్మణా  విషమిన్ద్రస్య  వజ్రేణ  స్వాహా ॥
యది పద్మకదూతోఽసి యది వా పద్మకః స్వయం సచరతి సచరతి
తత్కారీ మత్కారీ విషనాశినీ విషదూషిణీ హతం విషం
నష్టం  విషం హతమిన్ద్రస్య  వజ్రేణ  విషం హతం తే బ్రహ్మణా
విషమిన్ద్రస్య  వజ్రేణ  స్వాహా ॥
యది మహాపద్మకదూతోఽసి యది వా మహాపద్మకః స్వయం

సచరతి సచరతి తత్కారీ మత్కారీ విషనాశినీ విషదూషిణీ హతం
విషం నష్టం  విషం హతమిన్ద్రస్య  వజ్రేణ  విషం హతం తే బ్రహ్మణా
విషమిన్ద్రస్య  వజ్రేణ  స్వాహా ॥
యది శఙ్ఖకదూతోఽసి  యది వా శఙ్ఖకః  స్వయం
సచరతి సచరతి తత్కారీ మత్కారీ విషనాశినీ విషదూషిణీ
హతం విషం నష్టం  విషం హతమిన్ద్రస్య  వజ్రేణ  విషం
హతం తే బ్రహ్మణా  విషమిన్ద్రస్య  వజ్రేణ  స్వాహా ॥
యది గులికదూతోఽసి యది వా గులికః స్వయం సచరతి సచరతి
తత్కారీ మత్కారీ విషనాశినీ విషదూషిణీ విషహారిణీ
హతం విషం నష్టం  విషం హతమిన్ద్రస్య  వజ్రేణ  విషం
హతం తే బ్రహ్మణా  విషమిన్ద్రస్య  వజ్రేణ  స్వాహా ॥
యది పౌణ్డ్రకాలికదూతోఽసి  యది వా పౌణ్డ్రకాలికః  స్వయం
సచరతి సచరతి తత్కారీ మత్కారీ విషనాశినీ విషదూషిణీ
విషహారిణీ హతం విషం నష్టం  విషం హతమిన్ద్రస్య  వజ్రేణ
విషం హతం తే బ్రహ్మణా  విషమిన్ద్రస్య  వజ్రేణ  స్వాహా ॥
యది నాగకదూతోఽసి యది వా నాగకః స్వయం సచరతి సచరతి
తత్కారీ మత్కారీ విషనాశినీ విషదూషిణీ విషహారిణీ హతం
విషం నష్టం  విషం హతమిన్ద్రస్య  వజ్రేణ  విషం హతం తే
బ్రహ్మణా  విషమిన్ద్రస్య  వజ్రేణ  స్వాహా ॥
యదిలూతానాం ప్రలూతానాం  యది వృశ్చికానాం యది ఘోటకానాం
యది స్థావరజఙ్గమానాం   సచరతి సచరతి తత్కారీ మత్కారీ
విషనాశినీ విషదూషిణీ విషహారిణీ హతం విషం నష్టం
విషం హతమిన్ద్రస్య  వజ్రేణ  విషం హతం తే బ్రహ్మణా  విషమిన్ద్రస్య
వజ్రేణ  స్వాహా । అనన్తవాసుకితక్షకకర్కోటకపద్మకమహాపద్మక-
శఙ్ఖకగులికపౌణ్డ్రకాలికనాగక   ఇత్యేషాం దివ్యానాం
మహానాగానాం మహానాగాదిరూపాణాం విషతుణ్డానాం  విషదన్తానాం
విషదంష్ట్రాణాం  విషాఙ్గానాం  విషపుచ్ఛానాం విశ్వచారాణాం
వృశ్చికానాం లూతానాం ప్రలూతానాం మూషికాణాం గృహగౌలికానాం
గృహగోధికానాం ఘ్రణాసానాం  గృహగిరిగహ్వరకాలానలవల్మీకోద్భూతానాం
తార్ణానాం  పార్ణానాం  కాష్ఠదారువృక్షకోటరస్థానాం 

మూలత్వగ్దారునిర్యాసపత్రపుష్పఫలోద్భూతానాం   దుష్టకీటకపిశ్వాన -
మార్జారజంబుకవ్యాఘ్రవరాహాణాం   జరాయుజాణ్డజోద్భిజ్జస్వేదజానాం 
శస్త్రబాణక్షతస్ఫోటవ్రణమహావ్రణకృతానాం    కృత్రిమాణామన్యేషాం
భూతవేతాలకూష్మాణ్డపిశాచప్రేతరాక్షసయక్షభయప్రదానాం  
విషతుణ్డదంష్ట్రానాం   విషాఙ్గానాం  విషపుచ్ఛానాం విషాణాం
విషరూపిణీ విషదూషిణీ విషశోషిణీ విషనాశినీ విషహారిణీ
హతం విషం నష్టం  విషమన్తఃప్రలీనం  విషం ప్రనష్టం   విషం హతం తే
బ్రహ్మణా  విషమిన్ద్రస్య  వజ్రేణ  స్వాహా । య ఇమాం బ్రహ్మవిద్యామమావాస్యాయాం
పఠేచ్ఛృణుయాద్వాయావజ్జీవం  న హింసన్తి సర్పాః । అష్టౌ బ్రాహ్మణాన్గ్రాహయిత్వా 
తృణేన మోచయేత్ । శతం బ్రాహ్మణాన్గ్రాహయిత్వా   చక్షుషా మోచయేత్ ।
సహస్రం  బ్రాహ్మణాన్గ్రాహయిత్వా   మనసా మోచయేత్ । సర్పాఞ్జలే  న ముఞ్చన్తి ।
తృణే న ముఞ్చన్తి । కాష్ఠే న ముఞ్చన్తీత్యాహ భగవాన్బ్రహ్మేత్యుపనిషత్ ॥
ఓం భద్రం  కర్ణేభిః  శ‍ృణుయామ దేవాః ॥ భద్రం  పశ్యేమాక్షభిర్యజత్రాః  ॥
స్థిరైరఙ్గైస్తుష్టువా    ꣳసస్తనూభిః ॥ వ్యశేమ దేవహితం యదాయుః ॥
స్వస్తి న ఇన్ద్రో  వృద్ధశ్రవాః   ॥ స్వస్తి నః పూషా విశ్వవేదాః ॥
స్వస్తి నస్తార్క్ష్యో  అరిష్టనేమిః  ॥ స్వస్తి నో బృహస్పతిర్దధాతు  ॥
ఓం శాన్తిః శాన్తిః శాన్తిః ॥ హరిః ఓం తత్సత్ ॥
ఇతి శ్రీగారుడోపనిషత్సమాప్తా  ॥

